
Tadqiqotning maqsadi. Turgʼun zoʼriqish stenokardiyasi turli funktsional sinflari mavjud 
bemorlar oʼrtasida toj tomirlar zararlanishining oʼziga xosligini oʼrganish.

Tadqiqod materiallari va usullari. Tadqiqotga 64 nafar turgʼun zoʼriqish stenokardiyasi 
tashxisi qoʼyilgan bemorlar jalb qilindi. Klinik, laborator va instrumental tekshiruv xulosalariga 
koʼra bemorlar 3 guruhga ajratildi. Tadqiqot uchun I guruhni turgʼun zoʼriqish stenokardiyasi 
FS II tashxisi qoʼyilgan 12 nafar (oʼrtacha yosh 56,5 ± 1,05 yil); II guruhni turgʼun zoʼriqish 
stenokardiyasi FS III tashxisi qoʼyilgan 30 nafar (oʼrtacha yosh 60,2 ± 2,7 yil) va III guruhni 
turgʼun zoʼriqish stenokardiyasi FS IV tashxisi qoʼyilgan 22 nafar (oʼrtacha yosh 66,7 ± 1,8 yil) 
bemorlar tashkil etdi. Barcha bemorlarga koronaroangiografiya tekshiruvi Buxoro viloyat koʼp 
tarmoqli tibbiyot markazi hamda CARMEN PLUS xususiy tibbiyot klinikasida amalga oshirilgan. 
Tadqiqot davomida olingan maʼlumotlar SPSS–17 statistik dasturidan foydalanilgan holda qayta 
ishlandi.

Tadqiqot natijalari. Koronar yetishmovchilik indeksini baxolash orqali ushbu koʼrsatkich 
boʼyicha guruhlar oʼrtasida statistik jihatdan ahamiyatli farqlarnig mavjud ekanligi qayd etildi. 
Tadqiqotlarga jalb qilingan bemorlarning koronar qon tomirlari koronaroangiografiya tekshiruvi 
orqali oʼrganganilganda quyidagi natijalar olindi. I guruhdagi bemorlar orasida koronar 
arteriyalarning zararlanishi nisbatan 5% ni tashkil etishi aniqlandi r < 0,05. Chap koronar arteriyaning 
oldingi qorinchalararo tarmogʼi II guruhdagi bemorlar orasida koʼproq zararlanishi aniqlandi r 
< 0,05. Chap koronar arteriyaning aylanib oʼtuvchi tarmogʼi zararlanishi II va III guruhlardagi 
bemorlarda mos ravishda 24,7% va 22,4% tashkil qildi. Orqa yon tarmoqning zararlanishi II 
guruhdagi bemorlar orasida 17,7% ni tashkil qildi. Oʼng koronar arteriyaning zararlanishi barcha 
guruhlarda patologik jarayonga mos ravishda 2,3%, 12,5%, 13,7% tashkil qildi. Orqa qorinchalar 
aro tarmoqning zararlanishi faqatgina III guruhdagi bemorlar orasida —16,7% ni tashkil qildi. 
Turgʼun zoʼriqish stenokardiyasi II, III, IV FS tashxisi qoʼyilgan bemorlar koronaroangiografiya 
ma’lumotlariga koʼra bir biri bilan solishtirilganda oldingi qorinchalararo tarmoq va chap koronar 
arteriyadan chiquvchi boshqa tarmoqlarning zararlanishi oʼng koronar arteriya va undan chiquvchi 
tarmoqlarning zararlanishiga nisbatan koʼproq uchrashi qayd etildi.

Xulosa. Invaziv koronaroangiografiya natijalarini taxlil qilganda I guruhdagi bemorlar 
orasida koronar arteriyalarning zararlanishi ishonchli darajada nisbatan kam uchrashi aniqlandi. 
Chap koronar arteriya oldingi qorinchalararo tarmogʼining zararlanishi II guruhdagi bemorlar 
orasida ishonchli darajada koʼproq uchrashi qayd etildi. Orqa yon tarmoqning zararlanishi II 
guruhdagi bemorlar orasida I va III guruhdagi bemorlarga nisbatan ishonchli darajada koʼproq 
uchrashi kuzatildi. Shuningdek oʼng koronar arteriyaning zararlanishi barcha guruhlarda 
patologik jarayonga mos ravishda ishonchli darajada nisbatan kam uchrashi va orqa qorinchalar 
aro tarmoqning zararlanishi faqatgina III guruhdagi bemorlar orasida ishonchli darajada nisbatan 
koʼproq uchrashi kuzatildi. Turgʼun zoʼriqish stenokardiyasi II, III FS tashxisi qoʼyilgan bemorlar 
koronaroangiografiya malumotlariga koʼra bir biri bilan solishtirilganda oldingi qorinchalararo 
tarmoq va chap koronar arteriyadan chiquvchi boshqa tarmoqlarning zararlanishi oʼng koronar 
arteriya va undan chiquvchi tarmoqlarning zararlanishiga nisbatan koʼproq uchrashi qayd etildi


